
				এই পাতাটির মুদ্রণ সংশোধন করা প্রয়োজন। 
”. . . - حسی. Եեր gদড়-দল}রপdণ
তুলিলেক চর মুনি মৃবর্ণের খালে। দশরথ-হাতে দিয়া কহে শুভকালে | মুখ্যারাণী দ্বয়ে লয়ে করাহ ভক্ষণ। এই চৰু হৈতে হবে তোমার নন্দন ৷ মুনি চরু হাতে দিল, রাজা বন্দে মাথে । অন্তঃপুরে গেল রাজা স্থপবিত্র পথে (১)। কৌশল্যা কৈকেয়ী তারা মুখ্যা দুই রাণী । এক ভাগ ছিল চরু কৈল দুইখানি ॥ অগ্রভাগ দিল রাজা কৌশল্যা রাণীরে। শেষ ভাগখানি দিল কৈকেয়ী দেবীরে | চরু দিয়া দশরথ গেল যজ্ঞশালে। কান্দিয়া সুমিত্রারাণী কহে হেন কালে । উৰ্দ্ধশ্বাসে আসি কহে ছাড়িয়া নিশ্বাস । চরু দিয়া রাজা মোরে না কৈল আশ্বাস ৷ আমি ত দুৰ্ভগা নারী বিফল জীবন। রমণী বঞ্চিত হয় বিনা পুত্র ধন। শুনিয়া কৌশল্যা রাণী হ’য়ে দয়াবতী । বলিতে লাগিল রাণী সুমিত্রার প্রতি ৷ মনে মানিয়াছি যেন তিনটি ভগিনী। আপন ভাগের তোমা দিব আৰ্দ্ধখানি। ইহাতে তোমার যদি জন্ময়ে নন্দন। আমার পুত্রের সঙ্গে রহিবে সে জন। সুমিত্রা বলেন, দিদি, এই দেহ বর । মম পুত্র হয় তব পুত্রের নফর (২)। অগ্রভাগ কৌশল্য রাখিয়া নিজ ঘরে। শেষে শেষ ভাগ দিল সুমিত্রা দেবীরে। তাহা দেখে বসিয়া কৈকেয়ী ফুলমতি। আদরে ডাকিয়া কহে সুমিত্রার প্রতি । তোমারে চরুর অৰ্দ্ধ অংশ দিব আমি । সুমিত্ৰা ভগিনী এই সত্য কর তুমি।
[ আদিকাণ্ড
আমার চরুর অংশে হবে যে নন্দন। আমার পুত্রের সঙ্গী ক’রো সেই জন ॥ সুমিত্রা বলেন, দিদি, করিলাম পণ। তোমার পুত্রের দাস আমার নন্দন। এত বলি শেষ ভাগ দিলেন তাহারে। তিন জন খাইলেন চরু একেবারে | এক অংশে নারায়ণ চারি অংশ হৈয়া । তিন গর্ভে জন্মিলেন শুভক্ষণ পাইয়া।
হেথা যজ্ঞ সাঙ্গ করি রাজা দশরথ । - ব্রাহ্মণেরে ধন দান করে বিধিমত। ব্রাহ্মণে তুষিল করি নানা ধন দান। সবে আশীৰ্ব্বাদ করে হও পুত্রবান। বিদায় হইয়া মুনি নিজ দেশে যায়। আদিকাণ্ডে গাইল পুত্রে৪িযজ্ঞ সায়।
শ্রীরামের জন্ম-বিবরণ। হেথা তিন রাণী চরু করিল ভক্ষণ। কোটি সূৰ্য্য জিনি সেই তিনের বরণ। হইয়াছিলেন বৃদ্ধ শিরে পাকা কেশ ।
চরুর ভক্ষণে যেন প্রথম বয়েস ৷ বিধাতা সকল মায়া করেন ঘটন। এককালে গর্ভবতী হৈল তিন জন ৷ দশরথ জানিলেন এ সব সন্দর্ভ (৩) । লক্ষণে বিদিত হল সকলের গর্ভ ॥ এই মত তিন গর্ভ বাড়ে দিনে দিনে । দুই মাস গর্ভ জানা গেল সুলক্ষণে ॥ চারি মাস গৰ্ভেতে প্রতীত (৪) হৈল মন । পঞ্চমাস গৰ্ভেতে শুনিল ত্রিভুবন ॥ প্রথম গৰ্ভেতে লজ্জাযুক্ত অহৰ্নিশি। বদন হইল যেন প্রভাতের শশী৷
(১) সুপবিত্র পথে – ভাল রাস্তায়। (২। নফর-চাকর। (৩) সন্দর্ভ—গুঢ় সংবাদ । (৪) প্রতীত – কতবিশ্বাস।

